Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Asun Fernández de Garaialde y Lazkano andreak aurkeztutako galdera, jakiteko ea Osasunbidea-Nafarroako Osasun Zerbitzuak noiz egin behar duen toxikazio, neke edo arrisku bereziko egoeren gaineko azterlana.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Asun Fernández de Garaialde y Lazkano andreak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Osasuneko kontseilariak Osoko Bilkuran ahoz erantzun dezan:

Parlamentu honek onetsitako martxoaren 17ko 6/2011 Foru Legean jasotzen denez gero, Osasunbideak, Laneko Arriskuen Prebentzioaren Zerbitzuaren bitartez, toxikazio, neke edo arrisku bereziko egoeren gaineko azterlana egin behar du Osasunbideko lanpostu guztiei dagokienez. Noiz eginen du Osasunbideak azterlan hori?

Iruñean, 2011ko abuztuaren 3an

Foru parlamentaria: Asun Fernández de Garaialde

